
					এই পাতাটির মুদ্রণ সংশোধন করা প্রয়োজন। 
সন। ১৩০১ ] বাঙ্গালা রচনা । , FRA- Sas
থাকিবে। অপরের হৃদয় আকর্ষণ করা ভাষার একটি প্রধান প্রয়োজন । যে ভাষায় মনোগত ভাব প্রকাশ করিতে হইবে, সেই ভাষা যাহাতে অপরের হৃদয়াকর্ষক হয়, তৎপ্রতি দৃষ্টি রাখা উচিত। “শুস্কঃ কাষ্ঠস্তিষ্ঠাতাগ্রে” আর “নীর সতরুরিহ বিলসতি পুরাতঃ” উভয় বাক্যই এক ভাষার অন্তর্গত। উভয়ই একার্থিবাচক । উভয়ই সংস্কৃত ব্যাকরণের নিয়মে সংযত । কিন্তু দ্বিতীয়ািট যে রূপ। শ্রুতিমধুর ও হৃদয়াকর্ষক, প্রথমটি তদ্রুপ নয়। বাঙ্গালায় বিশেষণভেদে লিঙ্গভেদের বিচার না করিলে উক্ত ভাষাও এইরূপে অপরের হৃদয়াকর্ষণে অসমর্থ হইয়া পড়িবে ; উহার আর পূর্বের ন্যায় সজীব ভাব থাকিবে না। “করালবদনা কালী” বলিলে হৃদয়ে কালীর যে ভয়স্কর ভাবটি পরিস্ফুট হয়, কারালবদন বলিলে সেরূপ হয় না ; উহাতে ভাষার ও যেন কিরূপ একটা নিস্তেজ ভােব প্রকাশিত হয়। এইরূপে স্থলবিশেষে বিশেষণভেদে লিঙ্গভেদ মানা উচিত। কিন্তু সৰ্ব্বত্র যে, এই নিয়ম অনুসারে কাৰ্য হইবে না, তাহ পূর্কেই উক্ত হইয়াছে।
সংস্কৃতমূলক কথার সম্বন্ধে এই পৰ্যন্ত। এতদ্ব্যতীত বাঙ্গালায় অনেক বিদেশী ভাষার শব্দ প্ৰবেশ করিয়াছে। যথানিয়মে এগুলির প্রয়োগ করা উচিত । বিদেশাগত বলিয়া এগুলির প্রতি দুণা বা বিদ্বেষভাব প্ৰকাশ করা কীৰ্ত্তব্য নহে। পৃথিবীর উন্নতিশীল ভাষাগুলি বিদেশায় ভাষার সাহায্যে ক্রমে পরিপুষ্ট ও উন্নত হইয়াছে। যে যে জাতির সহিত ভারতবর্ষের কোনরূপ সম্বন্ধ ঘটায়াছে, সেই সেই জাতির ভাষা অল্প বা অধিক পরিমাণে রূপান্তরিত ভাবে ভারতবর্ষীয় ভাষার সহিত সম্মিলিত হইয়াছে। “এক গেলাস জল” বলিলে আমরা কথাটি ণেরূপ সহজে ও বিশদ রূপে বুঝিতে পারি, অন্য ভাবে ঐ কথাটি বলিলে সেরূপ সহজে বুঝিতে পারি কি না, সন্দেহ। সে শব্দে মনোগত ভাবটি সহজে প্ৰকাশিত হয়, এবং যে শব্দের প্রয়োগ করিলে উহার অর্থ সাধারণে সহজে বুঝিতে পারে, ভাষার পরিপোষণ জন্য তাহার ব্যবহার করা উচিত। এবিষয়ে গ্ৰাম্য বা বিদেশীয় বলিয়া। আপত্তি করিলে চলিবে না। যে সকল বিদেশীয় ভাষা রূপান্তরিত ভাবে বাঙ্গালায় প্রবেশ করিয়াছে, তাহার একটি তালিকা প্ৰস্তুত করা কীৰ্ত্তাধ্য। আমাদের সহসদয় পাঠক বর্গের মধ্যে যদি কেহ এবিষয়ের ভার গ্ৰহণ
করেন, তাহা হইলে পরিষদের একটি কার্য সম্পন্ন হয়।
বাঙ্গালায় বিদেশীয় শব্দ আছে বলিয়া, বাঙ্গালা রচনা সময়ে বিদেশীয় রীতির অনুসরণ করা কৰ্ত্তব্য নহে। যাহারা ফিরিঙ্গী ভাবে বাঙ্গালা লিখেন, তঁহাদের দোষ আমাৰ্জনীয়। পরমশ্রদ্ধাস্পদ রাজনারায়ণ বাবু সৌদির কথার উল্লেখ করিয়া, তাহদের প্রতি গুরুতর শাস্তিবিধানের পরামর্শ দিয়া থাকেন। আমরা এখন জাতীয় ভােব অপেক্ষা অধিক পরিমাণে বিজাতীয় ভাবেরই অনুবর্তন করিতেছি। বিজাতীয় ভাবস্রোতে আমাদের জাতীয় ভাষায় রীতিপদ্ধতি ক্ৰমেই বিনষ্ট হইয়া যাইতেছে ; এবং বিজাতীয় ভাবের অভিঘাতে আমাদের জাতীয় ভােবও ক্রমে সন্ধুচিত হইয়া পড়িতেছে। আমরা এখন ইংরেজী ভাবে চিন্তা করিতেছি, ইংরেজী ভাবে শব্দসঙ্কলন করিতেছি, পরিশেষে সেই ইংরেজীভাবমূলক শব্দ গুলি পঙক্তিতে
পঙক্তিতে গ্রথিত করিয়া, উহা বাঙ্গালা রচনা বলিয়া নির্দেশ করিতেছি। এই রচনা বাঙ্গালা

		 এই পাতা শেষ সম্পাদিত হয়েছে ১২:৪১টার সময়, ৩ ডিসেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

